FUNDARGERÐ

Fundur var haldinn í byggingar- og skipulagsnefnd Suður-Þingeyinga fimmtudaginn 19. september 2002 á hreppsskrifstofu Aðaldælahrepps.  Fundur hófst kl. 1400.  Neðanritaðir mættir og þetta gerðist:

1. Erindi frá Landsvirkjun.

Óskað er eftir leyfi til að breyta suðurálmu stöðvarhúss Laxár I, ásamt því að byggja yfir 72,5 kV tengivirki við stöðvarhúsið. Grunnflötur stækkunar er 138,2 m². Fyrir fundi liggja teikningar unnar af Hornsteinum arkitektum ehf.

Byggingarnefnd samþykkir erindið.

2. Erindi frá Sæþóri Gunnsteinssyni og Hildi Rós Ragnarsdóttur. 
Óskað er eftir leyfi til að byggja einbýlishús á 625 m2 leigulóð í landi Presthvamms í Aðaldal. Flatarmál er 160,6 m² og rúmmál 618 m3. Fyrir fundi liggja teikningar unnar af Stefáni Ingólfssyni hjá Hugverki Hönnunarþjónustu. Jafnframt liggur fyrir fullfrágenginn lóðarsamningur. 

Byggingarnefnd samþykkir erindið

3. Erindi frá Bergljótu Hallgrímsdóttur, Haga I, Aðaldal. 
Óskað er eftir leyfi til að byggja við og breyta sumarhúsi í landi Haga I í Aðaldal. Flatarmál viðbyggingar er 12,6 m2 og rúmmál 38,3 m3. Fyrir fundi liggja teikningar af breytingunni og afstöðumynd hússins.

Byggingarnefnd samþykkir erindið, enda verði gert björgunarop út úr svefnherbergi.

4. Erindi frá Þorgeiri Halldórssyni, Arnstapa, Þingeyjarsveit. 
Óskað er eftir leyfi til að byggja flotbryggju við Ljósavatn í landi Arnstapa. Bryggjan sem er 7 – 8 m löng og 120 cm breið og stendur 50 cm upp úr vatni, mun fljóta á fjórum tunnum sem klæddar eru af með timbri. Hún verður sett fram í vatn á vorin og tekin í land á haustin.

Byggingarnefnd samþykkir erindið.

5. Erindi frá Margréti Höskuldsdóttur og Sveini Pálssyni, Laugum í Þingeyjarsveit.

Óskað er eftir stöðuleyfi til a.m.k. eins árs fyrir húsi, sem ætlunin er að breyta í íbúðarhús, á lóð Smáragrundar, Laugum, Reykjadal. Húsið er 16 x 7,6 m á stærð og ca. 5 m hátt. Fyrir fundi liggja afstöðumynd, leyfi landeiganda og ljósrit af mynd af húsinu.

Byggingarnefnd samþykkir stöðuleyfi fyrir húsinu til eins árs, enda verði það sett niður utan veghelgunarsvæðis þjóðvegar.

6. Erindi frá Fjarska ehf.

Óskað er eftir leyfi til að reisa nýtt fjarskiptamastur á Kröflu í stað eldra masturs sem fallið er. Fyrir fundi liggja teikning af mastrinu og afstöðumynd.

Byggingarnefnd samþykkir erindið enda komi til samþykki landeigenda.

7. Athugasemd.

Komin er fram athugasemd frá Átthagafélaginu Eiði vegna byggingar frístundahúss að Staðarholti í landi Þóroddsstaðar. Athugasemdafrestur er þó ekki útrunninn.

Athugasemdir eru eftirfarandi.

a)
Landamerki séu ekki rétt staðsett á teikningu.
Byggingarfulltrúa falið að afla álits jarðarnefndar.

b)
Afstöðuuppdráttur sé ekki í viðunandi mælikvarða.

Þegar hefur verið skilað inn afstöðumynd í mkv. 1 : 2000  þar sem fram kemur málsett afstaða byggingarreits.

c)
Uppruni grunnkorts og áritun þess sem vann afstöðumynd liggi ekki fyrir.

Á afstöðumynd kemur fram uppruni grunnkorts og áritun þess sem vann  uppdrátt.

d)
Hæðarlínur ekki tilgreindar og hæðarlegu ekki lýst.
Byggingarfulltrúa falið að afla lýsingar á hæðarlegu.

e)
Vantar málsetta afstöðu byggingarreits.
(sjá b).

f)
Hnit lóða og byggingarreits ekki til.
Byggingarnefnd telur ekki þörf á hnitsetningu lands eða    byggingarreits.

g)
Vantar bílastæði á afstöðumynd.
Farið verður fram á að bílastæði verði sýnd á afstöðumynd.

h)
Öflun neysluvatns og vatns til slökkvistarfa.
Gert er ráð fyrir öflun neysluvatns úr lind í hlíðinni ofan eignarlands. Nefndin telur ekki ástæðu til nánari staðsetningar vegna öflunar byggingarleyfis.

i)
Fráveita ekki skilgreind.
Húsbyggjandi skal skilgreina á afstöðumynd hvar fyrirhugað er að staðsetja rotþró.

Byggingarfulltrúa falið að vinna áfram að útgáfu byggingarleyfis, enda komi ekki aðrar veigameiri athugasemdir fram fyrir lok athugasemdafrests.

Fleira ekki bókað og fundi slitið kl. 16.00.

